
Baliteke eskualde batzuetako lan-egituraren ezaugarriak iza-
tea, hein handi batean, alde horiek egoteko arrazoia. Hain
zuzen ere, feminizazio-tasa handiena duten eskualdeetan
etxeko lanekin eta pertsonen zainketekin loturiko lan-

eskaintza gehiago dago; gizonezko gehiago dituzten eskual-
deetan, berriz, nekazaritzarekin edo arrantzarekin lotura
duten lan-eskaintzak ugariagoak dira (esaterako, Arabako
Errioxan eta Markina-Ondarroan, hurrenez hurren).

Jatorri-eremu nagusiei behatzen badiegu, Latinoamerika da
nagusi eskualde guztietan, Arabako Errioxan izan ezik.
Eskualde horretako atzerritar gehienak magrebtarrak dira.
Ildo horretan, Latinoamerikatik etorritako biztanleen ehune-

korik handiena dute Plentzia-Mungia, Bilbo Handia eta
Donostialdea eskualdeek; hain zuzen ere, eskualde horietan
bizi diren atzerritarren erdia baino gehiago latinoamerikarrak
dira. 

Jatorri-eremu nagusiak

3. grafikoa. Jatorri atzerritarreko biztanlerien banaketa EAEko eskualdeetan, eremu geografikoen arabera (%). 2015

Iturria: EINen datuak oinarri hartuta egin da.

12015. Biztanle latinoamerikarren eta magrebtarren datuak gutxi gorabeherakoak dira. Horiek kalkulatzeko, udalerri bakoitzeko biztanle amerikarren eta afrikarren datuak eta lurralde histori-
ko bakoitzeko biztanle latinoamerikarren eta magrebtarren datuak erabili ditugu.

Salbuespenak salbuespen, EAEn dauden atzerritarren jato-
rri-herrialde nagusiak berdinak dira eskualde guztietan.
Zehazki, Maroko eta Errumania dira jatorri-herrialde nagu-
siak eskualde gehienetan. Horrez gain, badago nabarmen -
tzeko kontu bat: aspalditik hemen ditugun atzerritarren
jatorri -herrialdeez gain (Maroko, Errumania edo Kolonbia,
besteak beste), berriki beste batzuk ere agertu dira, esatera-
ko, Pakistan. 

Jatorri-herrialdeen mapa aldatuz joan da 2009tik 2015era.
Ikus daiteke urte horietan aldaketa nabarmena egon dela
eskualde bakoitzean nagusi diren jatorri-herrialdeetan (3.
mapa): 2009an, EAEko eskualde gehienetan (hamahiru),
Europako herrialdeetako atzerritarrak ziren nagusi, eta gai-
nerakoak latinoamerikarrak (lau eskualde) edo afrikarrak
(hiru eskualde) ziren; 2015ean, aldiz, Maroko da jatorri-
herrialde nagusia, eta Errumania dauka atzetik. Dena den,
zenbait kontu zehaztu behar dira joera orokor horren ingu-
ruan: 

• Batetik, hiriburuetako eskualdeetan, kolonbiarrak (Bilbo
Handia) eta marokoarrak (Arabako Lautada eta
Donostialdea) dira nagusi. Jatorri atzerritarreko biztanle
gehienak probintzietako hiriburuetan daude, eta horrek,

hein handi batean, baldintzatu egiten du EAEko jatorri
nagusien rankinga.

• Esan bezala, Maroko eta Errumania dira jatorri-herrialde
nagusiak eskualde gehienetan, eta horien atzetik daude
Kolonbia (Bilbo Handian eta Plentzia-Mungian) eta
Portugal (Arabako Ibarrak eta Gorbeialdea). 

• Alabaina, badaude joera orokor horretatik kanpo geratzen
diren hiru eskualde; izan ere, horietan bizi diren atzerri-
tar gehienen jatorri-herrialdeak ez datoz bat EAEn nagu-
si diren herrialdeekin. Hala gertatzen da, esaterako,
Bidasoa Beherea, Markina-Ondarroa eta Debabarrena
eskualdeetan; horietan, atzerritar gehienak frantsesak,
senegaldarrak eta pakistandarrak dira, hurrenez hurren.

Azken urteotako bilakaerari dagokionez, 2009. eta 2015.
urteen artean finkatu diren zenbait joera aipa ditzakegu:

• Gora egin dute biztanle atzerritarren gehiengoaren jatorria
Maroko duten eskualdeek; hala, jatorri-herrialde nagusi bila-
katu da EAEko zortzi eskualdetan. Hain zuzen ere, 2009an
Gipuzkoako bi eskualdetan zen nagusi Maroko (Debabarrena
eta Urola Kosta), eta 2015ean beste seitan ere bai. Sei
horietatik bi Gipuzkoakoak dira (Donostialdea eta

Jatorri-herrialde nagusiak, eskualdeen arabera

EAE, guztira [184.197] 10,5 9,3 8,3 6,0 4,6 4,1 3,3 3,1 2,9 2,9 2,9 2,9 2,6 2,6 34,2

Arabako Ibarrak 18,0 11,4 3,6 1,1 1,5 20,9 3,6 3,8 1,1 0,6 0,4 3,6 0,2 1,1 29,2

Arabako Lautada 13,7 13,0 4,0 2,1 4,5 3,3 2,0 3,6 2,1 3,2 2,7 6,5 5,1 2,5 31,7

Arabako Mendialdea 18,4 5,1 11,4 0,0 13,3 7,6 1,9 1,3 9,5 0,6 0,0 3,2 0,6 1,9 25,3

Errioxa Arabarra 35,0 4,1 9,0 1,8 0,8 20,6 1,1 1,8 1,7 0,4 0,3 1,8 6,6 1,0 14,0

Gorbeia Inguruak 12,5 3,8 11,3 1,4 5,7 12,5 3,3 1,7 5,7 1,4 2,6 2,6 2,9 2,4 30,2

Kantauri Arabarra 17,4 4,5 9,0 2,0 4,6 5,4 2,2 3,0 1,9 3,0 1,9 10,8 1,5 12,2 20,5

Araba, guztira 14,7 12,0 4,6 2,1 4,4 4,4 2,0 3,4 2,2 3,0 2,5 6,5 4,8 3,0 30,4

Arratia Nerbioi 11,1 6,7 20,1 9,0 7,8 3,3 1,8 2,4 2,1 1,9 1,4 6,3 0,8 2,3 23,0

Bilbo Handia 8,3 11,8 7,6 11,2 4,4 2,0 2,9 3,3 2,5 5,3 4,0 1,7 0,9 2,8 31,5

Durangaldea 13,5 4,8 19,1 6,5 2,7 4,9 1,9 3,6 2,0 0,9 1,5 1,6 1,2 1,1 34,7

Enkarterri 11,8 7,0 23,2 2,0 2,6 8,1 1,6 4,6 2,0 1,1 1,2 4,6 1,6 1,1 27,5

Gernika-Bermeo 4,6 3,6 34,9 5,7 2,4 2,1 1,9 2,5 4,0 1,7 2,0 2,2 1,5 1,7 29,2

Markina-Ondarroa 9,8 3,2 8,6 1,6 4,3 4,6 2,0 1,2 1,3 3,9 1,6 0,7 1,2 4,0 51,9

Plentzia-Mungia 6,4 14,0 4,7 7,5 3,3 3,1 4,3 6,3 4,3 2,4 2,5 0,7 0,5 1,6 38,3

Bizkaia, guztira 8,6 10,5 10,2 9,9 4,1 2,5 2,8 3,4 2,6 4,4 3,5 1,8 1,0 2,5 32,2

Bidasoa Beherea 8,4 8,6 7,3 0,9 4,6 5,9 10,5 4,6 3,1 0,2 2,4 2,3 1,1 4,7 35,3

Debabarrena 24,5 4,5 3,7 6,6 4,7 4,1 2,1 3,0 2,2 0,2 1,4 2,5 5,8 1,5 33,1

Debagoiena 10,9 8,0 2,2 6,5 3,9 9,1 2,4 1,7 2,3 0,3 2,5 4,3 12,6 1,4 32,0

Donostialdea 7,1 7,0 4,6 2,1 6,9 6,0 5,0 2,4 4,5 0,9 2,5 1,8 1,1 2,7 45,4

Goierri 13,4 2,9 28,8 1,0 4,7 7,2 1,5 1,1 3,3 0,1 1,6 1,6 7,3 0,8 24,6

Tolosaldea 16,2 3,4 8,4 0,6 4,4 9,4 2,4 2,2 3,3 0,0 1,4 4,7 2,3 1,5 39,6

Urola Kosta 14,4 3,7 6,0 1,7 3,1 3,6 3,3 3,0 5,7 0,6 1,5 3,5 9,5 0,9 39,6

Gipuzkoa, guztira 10,8 6,2 7,4 2,4 5,5 6,1 4,7 2,6 3,9 0,5 2,1 2,4 3,8 2,4 39,2

4. taula. EAEko eskualdeen osaera, jatorri-herrialde nagusien arabera

Iturria: EINek argitaratutako jatorri-herrialdeei buruzko EAEko udalerrien araberako datuak oinarri hartuta egin da.



6 63. Jatorri atzerritarreko etorkinak EAEko eskualdeetan 2015

Tolosaldea), eta lau Arabakoak (Kantauri Arabarra, Arabako
Lautada, Arabako Mendialdea eta Arabako Errioxa). Eskualde
horien artean, lehen Errumania zen jatorri- herrialde nagusia
Gipuzkoan, eta beste zenbait herrialde Arabako eskualdee-
tan. Esaterako, Perun jaiotakoak ziren Kantauri Arabarreko
biztanle atzerritar gehienak, Kolonbia koak Arabako
Lautadakoak, Errumaniakoak Arabako Mendialdekoak eta
Portugalekoak Arabako Errioxakoak.

• Behera egin du jatorri-herrialde nagusi gisa Portugal
duten eskualdeen kopuruak. Hala, 2009an sei eskualde-
tako jatorri nagusia zen Portugal, baina 2015ean bitakoa
bakarrik (Gorbeialdea eta Arabako Ibarrak). 

• Azken urteotan egonkorren mantendu den jatorri-
 herrialdea Errumania izan da. Nagusi izaten jarraitzen
du, 2009an bezala, eskualde gehienetan (Enkarterri,

Arratia-Nerbioi, Gernika-Bermeo, Durangaldea eta
Goierri); ez, ordea, Arabako Mendialdean. Bertan biztan-
le marokoarrak dira nagusi gaur egun.

• Bi dira oraindik ere biztanle atzerritar gehienak kolonbia-
rrak dituzten eskualdeak, baina zenbait aldaketa egon
dira. Plentzia-Mungia eskualdeko egoera 2009koaren
berdina da, baina Bilbo Handiko jatorri-herrialde nagusia
Kolonbia da orain, eta ez Bolivia, 2009an zen moduan.

• Egonkor jarraitzen dute, halaber, Bidasoa Beherea,
Markina-Ondarroa eta Plentzia-Mungia eskualdeek, hona-
ko jatorri-herrialde hauekin: Frantzia, Senegal eta
Kolonbia, hurrenez hurren, 2009an bezalaxe. Aldi bere-
an, jatorri-herrialde berriek ere hartu dute nagusitasuna;
hala gertatu da, esaterako, Debagoienan, orain pakistan-
darrak baitira bertako biztanle atzerritar gehienak.

2. mapa. EAEko eskualdeak jatorri-herrialde nagusien arabera. 2009 eta 2015

Iturria: EINen datuak oinarri hartuta egin da.

EAEko immigrazioaren inguruko informazio gehiago
nahi izanez gero, kontsulta ezazu gure web orria:
www.ikuspegi.eus

Behatokiaren beste zerbitzu batzuk:
– Dokumentazio zentrua: kontsulta zerbitzua eta

liburutegi mailegua eskeintzen ditu.
– Informazio estatistikoa.

Gurekin harremanetan jartzeko:
Tlf.: 94 601 82 75
Fax: 94 601 82 78
e-mail: info@ikuspegi.eus

Pertsonalki helbide honetan aurki gaitzakezu:
Liburutegi Zentraleko Eraikina, 6. pisua, UPV/EHU
Sarriena Auzoa, z/g. 48940 Leioa (Bizkaia)

EAEn bizi diren atzerritarrek hiriburuetako eskualdeak
aukeratzen jarraitzen dute nagusiki, eta gainerako
eskualdeetan eta landa-eremuetan sakanabatuago
daude, bertan jaiotakoekin gertatzen den bezalaxe. 

Gipuzkoan atzerritar biztanleak ez daude beste probin -
tzietan bezain zentralizatuta. Ildo horretan, Donostialdean
Gipuzkoako atzerritarren erdia baino gutxiago bizi da.
Bizkaian, berriz, lau atzerritarretik hiru Bilbo Handian bizi
dira, eta Araban hamarretik ia bederatzi Arabako
Lautadan.

Atzerritarren ehuneko altuena duten EAEko eskualdeak
dira Arabako Lautada, Arabako Errioxa eta Bidasoa
Beherea; baxuena dutenak, berriz, Enkarterri, Arabako
Mendialdea, Gorbeialdea eta Kantauri Arabarra.

Latinoamerikar jatorria duen biztanleria da nagusi EAEko
eskualde gehienetan, baina alde handiak daude eskualde
bakoitzeko guztizkoan duten garrantzian. Esaterako,
Plentzia-Mungia, Bilbo Handia edo Donostialdea eskual-
deetan jatorri horretako biztanleen ehunekoa % 50 edo
gehiagokoa da; beste batzuetan, aldiz, garrantzi txikiagoa
dute, Goierrin (% 27,5) edo Arabako Errioxan (% 17,1),
kasurako. Azken eskualde horretan biztanle magrebtarrak
dira nagusi; latinoamerikarrak ere gainditzen dituzte.

Bi etapa bereiz ditzakegu eskualdeek azken urteotan izan
duten bilakaeran: 

• Lehenengoa, oparoaldi ekonomikoko garaiari lotua
(2004-2009); aldi horretan biztanleria atzerritarraren
hazkunde handia eman zen, bai ehunekotan, bai kopu-
ru absolutuetan ere. Gorakada hori nabarmena izan zen
honako eskualdeetan: Bizkaian, Gernika-Bermeon,
Markina-Ondarroan eta Durangaldean; Araban, Arabako
Lautadan eta Arabako Errioxan; eta Gipuzkoan,
Goierrin, Urola Kostan eta Bidasoa Beherean.

• Bigarren etapa krisi ekonomikoaren garaiari dagokiona
da (2009tik 2015era); aldi horretan atzerriko biztan-
leek gora egiten jarraitu zuten eskualde gehienetan,
baina aurreko etapan baino askoz ere motelago. Izan
ere, beste eskualde batzuetan, ordea, biztanle atzerri-
tarren kopuruak behera egin zuen: Gorbeialdean eta
Arabako Mendialdean. Eskualde gehienetan, ordea,
jatorri atzerritarreko biztanleriaren ehunekoa manten-
du egiten da edo zertxobait egiten du gora. Gorakada
txiki honen adibide dira Arabako Errioxa, Arabako
Ibarrak, Gernika-Bermeo, Debabarrena, Debagoiena,
Bidasoa Beherea eta Tolosaldea. Bigarren etapa horre-
tan latinoamerikarrek nagusi izaten jarraitu zuten,
baina beste jatorri -eremu batzuek ere indarra hartu
zuten zenbait eskualdetan. Horren adibide dira
Debagoieneko marokoarrak eta pakistandarrak. Beraz,
jatorriak dibertsifikatuago daude bigarren etapan.

Ondorioak

Immigrazioa, errefuxiatuak,
aniztasuna, etab. interesatzen
zaizkizu?

Honi buruzko berri garrantzitsuenak
biltzen dituen astekaria prestatzen
dugu Ikuspegin.

Ostiralero gure berri-sorta jasoko
duzu zure emailean zuzen-zuzenean.
Harpidetu zaitez! 

Berriak egunero kontsultatzeko:
ikusberri.ikuspegi.eus


